Tungkol sa Kalusugan

Wasting

Huling binago noong September 2003

Ano ang “Wasting”’?

e Ang Wasting na tinatawag ay ang di-maipaliwanag na pagbaba ng timbang ng 10% o mahigit
pa batay sa iyong karaniwang timbang.

e Ang “Wasting” ay masasabi ring chronic diarrhea na humihigit sa isang buwan, malubhang
panghihina na may kasamang lagnat na tumatagal ng higit rin sa isang buwan.

Ano ang sanhi ng “Wasting”?

e Maraming aspeto ang pinagmumulan ng “Wasting”, ang ginagalawan, mararamdamang
emosyon o pisikal, at kalagayang pinansyal.

e Ang hindi pagkain nang maayos at sapat (malnutrition), at hindi tamang pagtiim ng sustan-
sya sa pagkain (malabsorption) ay maaaring pagmulan ng “Wasting”.

e  Ang malnutrition ay maaaring dahil sa:

e Kakulangan ng perang pambili ng pagkain.

e Kawalan ng gana sa pagkain dahil sa depression, sakit o side effects ng mga gamot.

e Kahirapan sa pagnguya o paglulon ng pagkain dahil sa impeksyon sa gilagid, ngipin,
at iba pang mga sugat sa bibig.
Pagduduwal at pagsusuka.
Mabilis na pagkabusog sa kaunting pagkain na nangyayari dahil sa hindi maayos na
pagtunaw ng tiyan sa pagkain.

e Ang malabsorption ay maaaring sanhi ng:
e Impeksyon sa tiyan o sa bituka na nagiging dahilan ng pagkawala ng kakayahan sa
pagtunaw ng pagkain.
e Pagtatae na sanhi ng mga impeksyon sa tiyan at bituka o mga side effects ng mga gamot.

Anu-ano ang mga sintomas ng “Wasting”?
e Pagbaba ng timbang nang higit sa 10%.

e Kawalan ng gana sa pagkain.

e Pagduduwal at pagsusuka.

e Pagtatae.

Paano maiiwasan ang “Wasting”?

e Mainam na nutrisyon: Sumangguni sa dietitian o nutritionist upang mapayuhan ka kung
anong uri ng pagkain ang nababagay sa kalagayan ng iyong katawan.

e Uminom ng mga vitamins o nutritional supplements.

e Ang pag-e-chersisyo ay makatutulong sa pagpapalakas ng mga kalamnan at mapipigalan ang
pagbaba ng body mass.

e Sumangguni sa doktor o sa dentista kung nakakaranas ng mga sintomas na umaapekto sa

pagkain o paglulon. Alamin ang dahilan ng iyong mga suliranin at nang masimulan kang
gamutin nang maaga.

Paano ginagamot ang “Wasting”?

e Ang lunas ay dapat ibatay sa sanhi ng sintomas. Maraming iba’t-ibang kombinasyon ang
kailangang gawin upang malutas ang suliranin.

e Ang mga ulcers at impeksyon sa gilagid ay maaaring gamutin ng Thalidomide.
e Ang thrush ay maaaring gamutin ng Ketoconazole, Fluconazole or Itraconazole.

e Ang pagtatae ay maaaring gamutin ng Imodium, Lomotil o Somatostatin. Nagagamot rin
nito ang mga impeksyon sa bituka na nagiging sanhi ng pagtatae.
e Ang kawalan ng gana sa pagkain ay malulutas sa pamamagitan ng Megace o Marinol.

e Ang timbang ay maaaring pataasin ng mga gamot tulad ng anabolic steroids o human growth
hormone.

e Ang mga pasyenteng may malubhang kaso ng “Wasting” ay maaaring pakainin sa pama-
magitan ng tubo na nakakabit sa sikmura o itinutusok sa ugat. Depende sa kalagayan niya,
ito ay maaaring panandalian lamang o pangmatagalan.

